
depugnaret, hisque similes testimonium dicunt, torquen-
tur, ut dig. 21. them. 3. .

25) nec quae palam quaestum fecit] Eius-
dem, Itaque ea, quae quaestum non fecit, testimonium
dicit. Hodie vero scias, mulierem ad testimonium non
admitti, praeterquam de ea, quae peperit. Et sciendum
est, mulierem non semper testimonium perhibere, sed
in hxs duntaxat, qulbus viros adhibere non licet, ut in
partu mulieris, et in balineo, in quo mulieres sunt.
Quaere autem lib. Basil. 35. tit. 1. cap. 20.

Eiusdem. Sine definitione personae dicitur lib. Di-
gestorum 38. tit. 10. dig. 10. contra cognatos et affines
testimonium dicere quemquam non cogi.

26) nec qui ob testimonium dicendum] Lege
Julia repetundarum damnatus neque testimonium pu-
blice dicit, neque iudicat, neque postulat. Poena au-
tem eius extraordinaria est, et plerumque exilium. In-
terdum durius coercet: mnam si accepta pecunia, vel
calore quodam occiderit quis innocentem, capite plecti-
tur, vel deportatur, ut lib. 60. tit. 43. cap. 6. them. 2.
et cap. 7. circa finem.

27) convictus aut condemnatus est] Nam
qui nondum eondemnatus aut convictus erit, reo qui-
dem testis est, nequaquam vero actori.

28) non temere] Cyrilli. Testes non temere evo-
candi sunt per longum iter, et multo minus milites:
nisi ea consuetudo regionis fuerit.

Testes non sunt evocandi in alia loca dissita: et
multo minus milites testimonii gratla a signis vel aliis
muneribus removendi sunt. Hoc enim Divus Hadrianus
rescripsit. Sed et extat Divorum Fratrum alia counsti-
tutio in haec verba concepta: Si testes ex aliis locis
evocandi sunt, hoc ex iudicantis examine pendet, prius
explorantis, an ea consuctudo obtinuerit in ea provincia,
in qua iudicat. Nam si prius probahitur, eam consue-
tudinem esse, ut saepe plures in aliam prouncnam ex
civitate, ex qua evocatur, transmittantur testimonii gra-
tia, sine dubio testes ex alia quoque civitate evocare
potest, quos necessarios deprehenderit ad interrogatio-
nem eorum, de quibus judicium institutum est.

Sive inviti: sed in pecuniariis causis: mam in crimi-
nalibus etiam inviti.

29) multo minus autem] Multo minus, pro ne-
quaquam.

Quia non ducuntur inviti in causis pecuniariis.

IV. Paul.

Invitus nemo 1) in ecriminali iudicio

testimonium dicit adversus socerum suum 2) vel gene- D-XXIL 5.

rum, vel privignum, vel vitricum, sobrinum sobri~
namve, vel ex his natos, vel eos, qui propiore gradu
sunt 3): neque adversus patronum %), vel patronam,
vel liberos eorum, vel parentes®), vel uxorem pa-
troni, vel patronae virum: nec patronus aut patrona
adversus libertum.

1) invitus nemo] Lege Iulia publicorum cavetur,
ne gener invitus adversus socerum testimonium dicere
O"atur, vel socer contra generum, vel privignus adver-
sus vitricum, vel vitricus adversus privignum, vel sobri-
nus adversus sobrinum, vel sobrinus adversus sobrino
Sobrinus autem proprie est, qui natus est ex
sorore mea, improprie autem etiam qui ex fratre. Hoc
enim didicisti lib, 3. lnstit. tit. 6. qui est de gradibus
cognationis. Invitus ergo, ut dixi, testimonium non
dicit sobrinus adversus sobrinum vel sobrinam, vel ad-
versus sobrino sobrinave natum. Et ut uno verbo di-
cam, non cogltur quis invitus testimonium dicere ad-
versus eum, qui infra septimum gradum sit. Quotquot
autem inviti testimonium ferre non coguntur, eorum nec

liberti inviti testimonium dicunt. Quid dico, liberti
Argumentum brevissime tradit Harm, I. 6. §. 35. p) Syn.
s) Syn. 4. &) Syn, rov omittit, ) Fabr.

L. 4.

eorum, qui non coguntur testimonium dicere, cum neque
liberti adscendentium, vel viri, vel uxoris, vel patroni
patronaeve eius, qui invitus testimonium non dicit, tra-
hantur ad testimonium nolentes? Diximusg igitur, nec
sobrinum, nec sobrinam testimonium dicere cogi adyer-
sus sobrinum sobrinamve. Frgo nec libertus sobrini
sobrinaeve eogitur testimonium dicere adversus sobri-
num sobrinamve, vel patronum: neque libertus adscen-
dentium vel descendentium, vel viri, vel uxoris, vel
patroni patronaeve sobrini vel sobrivae, invitus testi-
monium dicere cogitur. Idem quoque dicendum est de
aliis personis, quantum fie1i potest, puta, ut neque
libertus generi testimonium dicere cogatur adversus so-
cerum patroni, neque libertus adscendentium vel descen-
dentium, vel uxoris patroni patronaeve adversus gene-
rum testimonium cogatur dicere. ldemque dicendum
est de socero et genmero, et aliis, ut summatim dicam,
personis.  Generi autem appellatione sponsus quoque
continetur, quemadmodum et suceri appeliatione sponsae
pater continetur, ut negue sponsus adversus eum, qui
filiam suam ei despondit, testimonium dicat.

2) adversus socerum suum] At nec torquen-
tur in eos, adversus quos testimonium dicere non co-
guntur, ut lib. 60. tit. 50. cap. 1. them. 9. et cap. 28.

Sine certa finitione dicitur lib. 45. tit. 3. cap., 10.
adversus cognatos vel affines testimonium dicere quem
non cogi. Hiigitur, qui nen coguntur adversus supra-
dictas personas testimonium dicere, neque instrumenta
adversus eas proferre coguntur, quemadmodum qui in-
strumentum habent aliis quoque profuturum, illud pro
eis proferre coguntur, nisi preductio ipsis damnosa fu-
tura sit. Et quaere lib. 22, tit. 1. cap. 80, circa finem.

Quaere lib. 2. tit. 2. cap. 146. quo dicitur, soceri
appellatione prosocerum quoque significari.

3)vel eos, qui propiore gradu sunt] Quaere
lib. 3% Digest, tit. 10. cap. 1. quo dicitur: prodest
scire gradus cognationis et affinitatis, quia proxime
cognato hereditas et tutela defertur: et contra cogna-
tos vel affines testimonium dicere quisquam non cogitur.
it lib. 60. tit. 50. cap. 28. quo dicitur: nec servi do-
mestici, nec liberti proprii vel materni possunt in eos
capitaliter vel pecuniariter torqueri. :

4) neque adversus patronum] Quaere lib. 60.
tit. 34. cap. 1. et tit. 50. cap. 1. them. 8. et cap. 28. et
tit. 21, eiusdem libri cap. 5. et lib. 28. tit. 7. cap. 9.

Nec volentes possunt, ut lib.4. Cod. tit. 20. const. 12.
et lib. 9. tit. 41. const. 6. in quo nec pro patrono testi-
monium fert. Dici ergo potest, in pecuniariis quidem
causis non cogi: in criminalibus autem nec volentem
testimonium dicere. Dicitur enim dig. 3. huius tit,
them. 4. lege Iulia de vi libertum testimonium non
dicere contra patronum vel liberos ejus. Quamvis enim
dicatur lib. 9. Codicis tit. 41. const. 6. nec servo meo,
nec liberto meo vel matris meae credi pro me vel con-
tra me testimonium dicenti, tam in causis pecuniariis,
quam in criminalibus: tamen hic titulus agit de his,
qui non sponte ducuntur, et tormentis adhibitis interro-
gantur. Imo qui textum constitutionis expenderit, di-
cere debet, eam agere de his, qui una cum patrono ha-
bitant. Ait enim, domestica interrogatione servorum
seu libertorum abstinendum esse. Domus locum signi-
ficat, in quo simul habitant. Sic enim furta domestica
de libertis et servis interpretatur lib. 48. tit. 19. dig. 11,
Nusquam enim invenies, libertum prohiberi pro patrono
testimonium dicere. Quodsi prohibeatur, non quod li-
bertus sit, prohibetur, sed quod una cum patrono habi-
tet. Dicitur enim lib. 4. Cod. tit. 20. const. 3. domesti-
cum testimonium improbari. Instit. autem lib. 2. tit. 10.
dicitur, nos domesticum testimenium non ex cognatione,
sed ex unitate, guae per potestatem contingit, accipere.

Quaere lib. 37. tit. 10, dig. 9. quo dicitur: Si tutor
necessitudine vel affinitate pupillo eoniunctus sit, vel
patronus eius sit, non removetur propter infamiam, sed
curator ei adiungitur,

. 9) vel parentes] Adscendentes et descendentes
in criminalibus causis nec volentes adversus se testimo-
nium dicunt. Sic Garidas.

V. Gai. In hoc articulo gener dicitur et spon-
sus filiae 1), et socer sponsae pater.

I) sponsus filiae] Nam ex sponsalibus eiusmodi
nomina incipiunt, ut lib. 36. tit. 10. dig. 8, seu lih. 45,
tit. 3. Const. autem 5. tit. 61, lib. 6. Codicis, seu lib. 45.
tit, 4. cap. 6. dicitur: quamvis plerumque mariti et uxo-
ris appellatione significentur sponsi sponsaeve, proprie
tamen maritus et uxor post matrimonium dicuntur.
Lege lib. 23. tit. 2. dig. 12. them. 2. Dicit enim, me spon-
sam patris mei ducere non posse, quamquam noverca
proprie non sit. Sed et de naptiis quaere lib. 28. tit. 5.
cap. 2. them. ult. quo dicitur, me patris aut fratris mei
sponsam ducere non posse, quamvis ipsis non nupserint.

In testimonio dicends sponsus gener dicitur: in ca-
piendo autem hypobolo gener non videtur.

VL. Licin. Nen est idoneus testis 1), cui impe-
rare possum 2), ut testimonium dicat.

1) non estidoneus testis] Regulariter quibus
quis imperare potest, eos testes producere non potest,
ut filiifamilias, servi, mercenarii.

2) cui imperare possum] Hoe, opinor, de mer-
cenariis quoque dictum est, quibus non minus quam
servis utimur, ut lib. 7. tit. 8, cap. 4. et lib. 2. Institut.
tit. 5. et lib. 60, tit. 17. cap. 7. them. 9. et tit. eiusdem 12.
cap. 89. et tit. eiusdem 51. cap. 18. them. 2. in quo li-
berti et mercenarii domestici dicuntur.

Lege lib. 60. tit. 51. cap. 11. them. 2. quo dicitur, de
furtis domesticis, quae viliora sunt, publice quaeri non
debere. Domestica autem sunt, quae servi dominis, et
liberti patronis, et mercenarii conductoribus, apud quos
degunt, faciunt.

VIL. Tavol. Inviti!) testimonium non dicunt se-
nes 2) et infirmi, et qui dicuntur sacerdotes vel cle-
rici: et qui cum magistratibus reipublicae causa ab-
sunt 3), et qui venire non possunt %)

1) inviti] Neque senex, neque valetudinarius, ne-
que milites, nec qui cum aliquo reipublicae causa ab-
sunt, nec quibus venire non licet, inviti testimonium
dicere coguntur. Quid hoc est, quibus venire non licet ?
Finge vel monachos esse, vel clericos circa divinum mi-
nisterium - occupdtos. Nec pater adversus filium, neec
filius adversus patrem testimonium dicit. Nullus in re
sua testis esse potest. Etiam non rogatus testimonium
in aliquem dicere potest.

2) senes] Lege lib. 5% tit. 6. cap. 5. quo dieitur:
senes propter venerationem immunitatem habent: vetu-
stas enim paene eundem honorem senibus, quem magi-
stratibus, tribuit, et caetera.

Ioannis interrogatio. Quid enim? si quis, cum pri-
vatae conditionis esset, testimonio subscripserit, deinde
factus sit sacerdos aut episcopus, num testimonium suum
confirmare cogitur? Solutio. Hac de re specialem legem
non inveni, a simili autem videtur non cogi. Dicit enim
lib. 7. Basil. tit. 2. cap. 32. them, 3. eum, qui cum pri-
vatus esset, arbiter factus fuerit, et priusquam senten-
tiam diceret, sacerdos aut episcopus factus fuerit, non

») L. 6. legitur in Syn. p. 223. in Blastar. Syntagm. Alphab, lit, 4. cap. 8. in
Beveregit Synod. T, 1I. P, 1L p. 103, apud Harm. I. 6. §, 37. et Attal. tit, 16, §. 10.
w) mwog’ 2ot deest apud Harm,

vv) Usque ad Jwwapevos Attal. qui
y) Avgumentum I, 8, aliis verbis tradit

x) Blast. 7d.

L.5.

D. XX 5.

L. 6.
D. eod.

L. 8.
D, eod.

%) Sic lego. Fabr. joyolovuévor.
Beveregii Synod. T. IL P. 1L p, 101,
Blast, 1. L. et apud Harm. I. 6. §, 40,

d) L. 11, legitur apud Harm. I. 6. §. 27,

BASILICORUM LIBER XXI TIT. L

cogi sententiam ferre. Nicaei. ¥mo mihi videtur cogen-
dus esse, ne qui eius testimonio eget, damnum patia-
tur, quod perspicuum est, cum fieri non possit, ut alius
Pro eo, qui subseripsit testimonium, testimonium dicat,
quasi ipse subscripserit. Nec mihi profer arbitri exem-
plum. Nam in eo litigatores aeque non laeduntur: ha-
bent enim plura iudicia ordinaria, et possunt etiam ar-
bitrum constituere. Praesertim et testimonium hoc loco
per subscriptionem perfectum fuit, et quod ab initio
validum est, ex his, quae postea contingunt, non infir-
matur, ut lib, 2. tit. 3. cap. 85. them. 2, Quaere e¢
lib. 9. tit. 1. cap. 60. et lib. 6. tit. 7. cap. 3.

3) et qui eum magistratibus — absunt] Id
est, iudex eos cogere non potest, ut veniant et festi-
monium dicant.

4) qui venire non possunt] Id est, qui venire
prohibentur, ut clerici, et qui circa sacrum ministerinm
occupati sunt. Quaere lib. 3. tit. 1. cap. 16. Quod in-"
telligendum est, quoniam episcopi testimonium dicere
coguntur, cum instrumento subscripserint.

Quod ait, non possunt, dupliciter intellige, vel quod
prohibeantur, ut monachi, vel quod excusentur, ut sa-
cerdotes.

VIL Paul. Filius patri!), aut pater filio2) te-
stis non est.

1) filius patri] Lege lib. 85. tit. 1. cap. 20. them. 4.
Nam prohiberi, quominus testimonium ferat, ait, cum
aliquid acquiritur: sic enim ait caput: quolibet mode
testes nobis non sunt, qui in potestate nostra sunt,
cum aliquid acquiritur,

Qui scilicet in potestate ést: nam qui patri testis
est, sibi ipse testimonium dicere videtur. Si vero sut
iuris factus sit, non prohibetur testis esse, et ut in
alieno negotio fides ei adhibetur.

2) aut pater filio] Intellige filium in potestate
vel emancipatum. Filius enim, qui patri testis est, quasi
in re sua testis est.

IX, Pompon. Nec quisquam in re sua.

X. Idem. Ad probationem rei gestael) facien-
dam etiam non accitus 2) testimonium perhibet. "

1) ad probationem rei gestae] Nov. 90. testes
omnino accitos esse vult, dicens, vana et a transeunte
sumta testimonia nulla ratione valere. Fortasse enim
quidam transeuntes quasi alia de causa intervenientes
audierunt illum dicentem, se aurum accepisse, vel se
illi debere.

2) etiam non accitus] Nen in conventionibus,
sed in his, quae fortuito casu contingunt: veluti cum
quis in itinere iniuriam mihi fecerit, aut me percusse-
rit: neque enim eum noveram, ut ad hoc ipsum ali-
quem advocarem. In testamento vero nullo modo, nisi
rogati sint, ut lib. 35. tit. 1. cap. 21. them. 3. quemadmo-

| dum et in depositione.

XL Ulpian. Ubi non adiicitur!) testium nume-
rus, duo sufficiunt, Pluralis enim significatio dualem
numerum continet.

1) ubinon adiicitur] Ubi lex testium praesen-
tiam exigit, nec specialiter adiicit, quot testes, tunc
duo tantum testes sufficiunt. Hoc sic accipe, si lex,
quae dixit indefinite, testes praesentes esse debere, spe-
cialiter non adiecerit, amplissimus,shoc est, specialiter
non dixerit, plures testes adesse debere. Tunc enim
arbitrio iudicis testium numerus coarctatur, et tot suf-

@) L. 9. legitur in Syn. p. 223, in Blastaris Syntagm. Alphab, lit. 4. cap. 8. in
et apud Harm. L 6. §. 40,

b) Syn. 6 vide.  c¢) L. 10. legitur in Syn. p. 223. apud

e) Harm. addit &y post mgocxexdyuévos.

f) Harm. addit: zoivo 6t oz ixi ovupsvoy quyoly, 6AA’ ini 10y CUUBERYHSTAY Xyl neguoruTi@y. ' g) L 12, legitur in Syn,

P. 224, &) Sic lego, Fabr, §ooc,

ficiunt causae testes, quot iudex, qui de causa cogno-
scit, necessarios esse prospexerit, Hoc enim dixit dig. 1.
hujus tit. ubi indefinite, uti iam dictum est, lex testes
adesse debere dixit, nec specialiter adiecit plm-es, licet
plurali numero dixerit testes adesse debere, tunc etiam
duo sufficiunt. Nam pluralis significatio etiam per duos
cognoscitur. Et nota, pluralem numerum duebus tan-
tum concludi posse.

Ad triginta auri libras duo testes probatae opinionis
sufficiunt, Si vero quantitas triginta libras excedat,
tres testes admittimus, si dicant, se interfuisse dationi.
Ad quinquaginta vero libras tres testes sufficiunt, si in
conspectu eorum aurum solutum sit. Si véro datio
non sit, sed depositio, quantacunque fuerit gquantitas,
sive maior, sive minima, quinque testes adhibendi sunt,
nec testimonium quasi ex incidenti ferre debent, et di-
cere, se ob aliam rem intervenientes audisse illum. di-
centem, se tantam quantitatem debere, vel debitum
accepisse: hoc enim nullius momenti est: sed ad hoc
convocandi sunt, ut qui se debere confitetur, vel quod
sibi deberetur, exsolutum, dieat, se eos accivisse, ut sci-
rent et testimonium de eo perhiberent, se illi illud de-
bere, vel sibi debiti nomine satisfactum esse, seque velle,
ut hoc sciant, et testimonium de eo dicant. Eiusmodi
enim testimonium lex in depositione exigit,

Ad idem. Hoc ecaput quodammodo contrarium esse
videtur them. 3. cap. 1. Hoc loco enim dicitur, si nu-
merus testium adiectus non sit, duos sufficere: illic
autem, si numeri testium non meminerit, iudicis arbitrio
committitur. Et prima quidem solutio est, quod ibi ad-
jectum’ sit, plures, et ideo iudicis arbitrio committi:
hoe loco autem adiectum non est, plures, ideoque duo
sufficiunt. Quodsi adiectum esset, plures', utique etiam
hoe loco arbitrio iudicis numerus testium committeretur.
Alia vero solutio haec est, quod ecaput illud accipien-
dum sit de iudicialibus causis, hoc vero de quadam
actione commendatitia. Scias enim, in iudicialibus, nisi
adiectus sit numerus testium, judicem definire numerum
('ompetentem- in qmbusddm vero commendatitiis actio-
nibus, nisi nominatim numerus adiectus sit, duo tan-
tum sufficiunt.

Duo testes sufficiunt, ut si naufragio instrumenta
perierint, et in aliis similibus,

XIL Papian. Quamvis non nominatim lege pro-

hibeantur testimonium dicere publico iudicio calumniae D. XXIL 5.

damnatil), tamen quod prohibitum non est, conti-
nuo admittere non oportet, et iudex huius testimonii
fidem examinare debet, quod inculpatae vitae homo
dixerit 2).

1) publico iudicio calumniae damnati]
Quaesitum scio, an in publico judicio calumniae damnati
testimonium in publico iudicio perhibere prohibeantur.
Quaestionem autem facit, quia nec lex Remmia, quae
calumniatores coercet, neque lex Julia de vi et repetun-
darum, quae est contra magistratus furta admittentes,
neque lex Iulia de peculatu, quae in fures pecuniae pu-
blicae exerceri solet, eiusmodi homines testimonium di-
cere vetuerunt. Et Papianus ait, testimonium eorum ad-

mittendum non esse, etiamsi nulla ex praedictis legibus
prohibitum sit. Quod enim legibus comprehensum non
est, id aequitati iudicum permittitur, ad quorum offi-
cium pertinet, testimonium quoque hominum integrae
existimationis sine delectu non admittere. Nota 1g1tur,
id quod lege non prohibetur, non statim permitti. -

Cyrilli. Qui in publico iudicio calumniae damnatus
est, in publico iudicio testimonium non dicit. Dicitur
autem in textu dig. 1. tit. 2L. lib. 1. quamvis infamis
legibus non prohibeatur assidere, tamen eum non de-
bere officio assessoris fungi. Dicitur et lib. 23. tit. 2.

%) Lege wdgrvges dpsllovos et postea
i) Sic lego. Fabr.

BASILICORUM LIBER XXI, TIT. I

dig. 42. in nuptiis non solum, qdod liceat, quaerimus,
sed etiam quod honestum sit. Et lib. 50. tit. 17. dig. 144,
non omne, quod licet, continuo honestum est. Et dig. 97,
in nuptiis non solum, quid liceat, sed et quid honestum
sit, quaerimus. Nec tibi obstare videatur thew. 2. cap. 4.
tit. 34. lib. 60. Neque enim calumnia infamatum vetas
testimonium dicere, sed publicum iudicium intendere,
Et recte ait hoc caput, gquamvis non prohibeantur no-
minatim calumniae damnati. Sed neque cap. 6. tit. 43,
eiusdem libri, quoniam eo capite non calumniae damnati
in publico judicio testimonium dicere prohibentur, sed
lege repetundarum damnati, quod et ipse titulus docet.

2) quod inculpatae vitae homo dixerit]
Honestus, integer, nulla contumelia affectus.

XII. Idem. Damnatus adulteriil) testimonium
non dicit. Et si ad testamentum testis adhibitus sit,
testamentum non valet 2) tam civili, quam praetorio
iure.

1) damnatus adulterii] Quaesitum est, an ad-
ulterii damnatus testimonium dicere possit. Magis ta-
men placait, neque hunc testimonium perhibere posse:
adeo, ut neque civili, nec praetorio iure valeat testa-
mentum, ad quod huiusmodi testis adhibitus est. Prae-
tor enim iuri civili obtemperat: ut neque hereditas adiri,
neque bonorum possessio peti possit ex testamento, in
quo adulterii damnatus testis adhibitus est.

Isidori. Nota, testéimonii officio generaliter dictum.
EX quo constat, adulterii damnatum neque in testamento,
neque in judiciis posse testimonium perhibere: adeo, ut
quod in iudiciis testimonium perhibere non possit, nec
ad testamentum adhiberi queat adulterii damnata, mec
in iudicio dicere testimonium potest. Idque discis dig.
18. huius tit. quod est Pauli, quod congruit lib. de
testamentis tit. 1. dig. 21.

Non de quo dubitetur, sed qui accusatore in crimen
subscribente, et testibus datis accusatus et damnatus
est: ideoque et qui cum eo subscripserunt, infamia no-
tantur, quod adulterii convictum secum subscribere su-
stinuerint.

2) non valet] Joannis. Irritum est testimonium
ddulteri, licet testamentum valeat, quantum ad ceteras
observationes. Quamvis -iure civili, inquit, factum sit
testamentum, id est, prout lex duodecim tabularum cen-
cedit, agnatis et his tantum, qui in potestate sunt, he-
redibus in eo scriptis: sive iure praetorio, id est, tam
agnatis, quam cognatis, et tam hisy; qui sui iuris sunt,
quam qui in potestate, heredibus scriptis: hoc enim
Praetor benignius edixit, et testamentum eiusmodi va-
lebat: quoniam antem adulter in eo subscripsit, nume-
rum quinque testium explens, non valet.

Alius ad idem. Quod ait fure civili et praetorio,
sic accipiendum est, ut quamvis uno contextu et con-
iunctim factum sit, quod ius civile definit, et quinque
vel septem testes subsecripserint, quod ius Praetorium
adiecit, ac per hoc testamentum valeret: si quidam ex
his, qui subscripserunt, adulteri sint, téstamentum non
valet, ut cap. 2, tit. 1. lib. 35.

Ut praesentibus testibus uno contextu testamentum
fiat, ex iure civili descendit: ex iure vero Praetorio
signacula, et numerus quinque vel septem testium: ex
constitutionibus autem, ut testator et testes subscribant,
ut lib, 35, tit. 1. cap. 1. them. 2.

XIV. Paul. Qui ideo ), quod, cum magistratus
vel iudex esset, sordide quid accepit, damnatus est,
neque in testamento 2), neque aliter testimonium per-
hibet.

00) Locus corruptus, Fortasse legendum

p) L. 15, pr, legitur in Syn, p. 224, et aliis verbis apud Attah

Hermaphroditus 3), si virilis sexus in eo prae-Z.15 §.1.

valet, in testamento testis est,

1) qui ideo] Lege Iulia repetundarum damnatus
seu lege, qua coercentur magistratus, qui munera acce-
perunt, neque in commendatitiis, hoc est, nec in testa-
mento, nec in demonstratoriis, hoc est, nec in iudicio
testimonium dicere potest. Nota hoc, quia contrarium
habetur in libro singulari de testamentis, tit. 1. dig. 20,
quod est Ulpiani.

Hoc intellige de eo, qui restitutus non est, neque
senator, ne obstet tibi thema penultimum cap. 20. tit. 1.
lib. 35. Quaere et lib. 6. tit. 1. cap. 2, et lib. 60.
tit. 50. cap. 17.

Dicit Institut. lib. 2. tit. 10. et cap. 6. tit. 1. lib. 35.
Basil. improbum neque testem esse in testamento, ne-
que testamentum facere. Lege tit. 10. eiusdem Institu-
tionis, et disces, improbum esse eum, qui evocatus, ut
subscriberet in testamento, non venit, ut ait Stepha-
nus: vel qui subscripsit et signavit, et testimonium
perhibere noluit, ut exponit Theophilus: et qui damna-
tus est, quod canticum illicitum composuerit. Servum
quoque dicit testimonium perhibere non posse, ut diei-
tur eodem libro et titulo Basilicorum, Dicit tamen In-
stitutio 2. si ante subscriptionem ignoraretur, quod sci-
licet nemo ei status controversiam hactenus movisset,
licet postea servus apparuerit, testamentum ratum fir-
mumque esse. Adiicit, nec mulierem testem esse posse
in testamento, nec impuberem, nec surdum, nec furio-
sum, nec prodigum. Quod autem ait, accitum fuisse,
utique intelligendum est ante hoc testamentum ad alte-
rius testamenti fidem firmandam, Nam si rogatus non
adfuerit, quemadmodum testimonium dicet in testamento,
in quo praesens non fuit? Non enim ob id testimenio
ei interdictum est, sed ex facto anteriore, seu quod,
cum testamento subscripsisset et signasset, noluit de
eo testimonium perhibere: et si postea in alio testa-
mento deprehendatur testimonium dicere, reprobatur.
Praeterea testator advertere debet, ut testis testamenti
factionem habeat, id est, ut a nobis heres institui, et
ipse mnos heredes instituere possit, vel legatum relin-
quere, aut accipere.

2) neque in testamentoj Enantiophanis. Con-
trarium est, quod dicitur in eo, qui lege repetundarum
damnatus est, quod in testamento, non etiam in iudicio
testis esse possit, lib.28, tit. 1. dig. 20. them. 6. seu libro
35. tit. L. cap. 20. them. 6. aut illud intelligendum est de
senatoribus condemnatis nec restitutis, ut lib. 1. tit. 9.
dig. 2. hoc autem de aliis, qui repetundarum damnati
sunt, et nec publice testimonium dicere, nec iudicare,
nec postulare possunt.

Lege lib. 35. tit. L. cap. 20. them. 6. quo dicitur, eum,
qui damnatus est, quod, cum in magistratu esset, fur-
tum fecerit, testimonium dicere in testamento, non etiam
in iandicio. Quaere et lib. 48. tit. 11. dig. 6. them.2. quo
dicitur, hac lege damnatum testimonium publice dicere
non posse, neque iudicare, neque postulare, Kt lib. 6.
tit. 1. cap. 2. quo dicitur: accusatio, quae adversus magi-
stratum in provincia delinquentem intenditur, impedit,
quominus testimonium dicere vel iudicare possit, qui
propter eiusmodi turpitudinem senatu motus nec resti-
tutus est. Sic igitur habent capitd. Recte autem con-
ciliantur hoc modo.

3) hermaphroditus] Potestne hermaphroditus
in testamento testis esse? Paulus ait, qualitatem sexus
incalescentis quaestionem dirimere. Nam si incalescat,
ut virum quaerat, testis esse non potest: sin autem ut
feminam, testimonium perhibet. ldeo autem, si sexus
femininus in eo praevalet, prohibetur testimonium in
testamento perhibere, quia mulier in testamento t_c-.stis
esse non potest, in probatione autem pot(?st,_ ut ew_fxden-
ter habetur in libro singulari de testamentis tit. 1. dig. 20,
quod est Ulpiani. Dicit autem liber 28. tit. 2. cap 6.
hermaphroditum, si in eo virilia praevalebunt, posta-
mum heredem instituere posse.

rr) Fabr,

semper habet povopiflo. 8) Lege & i psve wulve #gédy civar dovlos.

_ 88) L. 16, le
Digestorum, licet in reliquis desit. 1) Lege uayousva.

Harm. L 6. §.18.  w) of adrj dwed/uy el omittic Harm.
tolidem verbis legitur in Syn, p. 224,

gitur in Syn. p. 224, Harm. I 6. §. 59, Attal. tit. 16. §. 8.
%) Sic lego. Fabr, evopsie,

BASILICORUM LIBER XXIL ‘TIT. L

XV. Idem. Qui falsal) vel sibi contraria 2) te-
stimonia vel pro utraque parte dixerint, a iudicibus
competentibus puniuntur.

1) qui falsa] Permittitur iudicanti, competenter
coercere eum, qui contraria sibi ipsi testimonia dixit,
quique utrique parti prodesse studet. Nota hoc. Ano-
nymi, Si eirca praecipua capita sibi vel invicem con-
traria dicunt, Sic enim Novella de testibus. Cyrilli
Qui falso testimonium dixit, vel qui utramque partem
prodidit, punitur. Garidae. Si testes mentiantur, vel
circa testimonium dolose versentur, vel consulto pro
utraque parte testimonium dicant, iudex, uti ratio sua-
det, eos coercet. Nam si solertes sint et maligni, se-
verius puniuntur. Sin autem ingenui et simplices sint,
et ex simplicitate lapsi sint, venia eis datur, et plerum-
que impune dimittuntar. .

2) vel sibi contraria] Quaere lib. 60. tit. 41,
cap., 27. quo dicitur: qui diversa invicem testimonia
dicunt, et qui suae subscriptioni adversatur, quique di-
versa duobus testisnonia praebet, falsi tenetur: et non
miles, qui quasi miles degit, et qui utitur insignibus,
quibus uti ei non licet, et qui falsi diplomatis ope
cursu publico utitur,

Quaere lib. 60. tit. 41. cap. 27. quo dicitur, eos, qui
diversa testimonia dicunt, falsi teneri, Falsi et quasi
falsi poena est deportatio et omnium bonorum publica-
tio: in servos autem ultimum supplicium, ut lib. 60.
tit. 41. cap. 1. them. ult. Quaere lib. 22, tit. 1. cap. 72,
quo dicitur: si quis diversa et secum pugnantia pro
se instrumenta proferat, nihil firmitatis habebunt, nec
ei proderunt.

XVL Ulp. Pater 1) et filius in potestate eius, et
duo fratres in eiusdem potestate constituti testes esse
possunt 2) in eodem testamento et mnegotio. Nihil
cnim nocet, ex una domo plures testes alieno nego-
tio adhiberi.

1) pater] Pater et filius in eius potestate, et duo,
qui in eiusdem potestate sunt, tam in eodem negotio,
quam in eodem testamento testimonium perhibere pos-
sunt. Isidori. Nota igitur, leges domestica testimonia
non recipere., Nota, hoe generaliter hoc loco dici, tam
de reo, quam de actore, propter id, quod positum est
hoc tit. dig. 24. quod Pauli est,

2) testes esse possunt] Quaere lib. 35. tit. 1.
cap. 20. quod heres in testamento testis esse non pos-
sit: legatarius autem et tutor testamento datus possint,
nisi aliter impediantur, utputa quod impubes sit, vel in
potestate testatoris. Nota igitur a contrario sensu, si
pubes sit, testem esse posse. Nam minor viginti quin-
que annis tutor non fit. Kt quaere lib. 37. tit. 4. cap. 12.
et tit. eiusdem 2, cap. 32. them. 2, ex quo disces, tuto-
rem in hoc testamento scriptum minorem fuisse, quod
constitutione abrogatum est.

XVIIL. Paul. Mulier in testamento!) testis esse
non potest: in aliis autem testimonium praebet, in
quibus viri non advocantur 2).

1) mulier in testamento] Quod ad probatio-
nem attinet, mulier festis esse potest. Nam lex Iulia,
quae mulierem adulterii damnatam testimonium dicere
prohibet, per argumentum a contrario significat, adul-
terii non condemnatam in probationibus testem admitti,
Et nota, leges admittere argumenta a contrario. Serva,
quod dixi, mulierem in probationibus testem esse posse:
nam in systaticis, puta in testamento prohibetur testi-
monium dicere, ut aperte dicitur eodem libro singulari
de testamentis tit. 1, Ulpiani.

t) 4 inserni ex Harm, auctorifate textus
v) L. 17, legitur in Syn. p. 224,
ww) Lege 3] pro & et postea #rzwy pro rwwov. &) L. 18,

y) Lego wovy 9nheaw. Fabr. uivyy 94lew.
ZQOVOUG- %z) Adde o ante Zmixad.

Hlud 9sdew haud dubie vitium typographicum est.

Enantiophanis. Licet adulterii damnata non sit, ta-
men testimonium in testamento dicere non potest, sed
in iudiciis, ut lib.28. tit. 1. dig. 20. them. 7. Mulier au-
tem nequaquam testimonium dlclt praeterquam de ea,
quae_ peperit. Et Novella 48. lmperdtorls domini Leo-
nis Philosophi perinde, ac digestum hocce, prohibet mu-
lieres in conventionibus et contractlbus testimonium di-
cere. In partu autem, et si quid aliud sit, quod maulie-
rum tantum, non etiam masculorum oculi adspiciung,
testimonii dictionem eis tribuit. Lege et them. 6. cap. 20,
tit. 1. lib. 35. in quo dicitur circa medium: mulier au-
tem in testamento testimonium non dicit, sed in iudi-
cio, nisi adulterii damnata sit.

2) viri non advocantur] Quibus vir interesse
non potest.

XVII. Ulp. Invites testimonium non dieit !)

399

L.19.

publicanus, nec qui non dedita opera 2) testimonii D.XXIL3.

causa abest, neque qui alimenta militibus praestanda
conduxit, neque impubes,

1) invitus testimonium non dicit] Publi

cani inviti testimonium non dicunt, nec coguntur- nee -

qui aliquid ab exercitu conduxit, puta, annonarius. Ad
haec neque pupillus invitus teshmonium dicere compel-
litar. Hoc autem de proxime pubertati intellige. Recte
dixi, pupillum non cegi testimonium dicere. Pupillus
enim, si velit, potest testimonium perhibere, sed in pe-
cuniariis causis: mam in criminalibus ne volens quidem
testimonium dicit. Lege librum 48. Digestorum, tit. 18,
dig. 10. et 15. sive lib. 60. tit. 50. cap. 10. et 15. loan-
nes. Hoc loeo impuberem accipe eum, qui sit proximus
pubertati, id est, qui attlgerlt annum decinrum guar-
tum., Hic enim in causis pecuniariis testimonium dicit,
minime vero in criminalibus. Alius. Si impubes invi-
tus testimonium non dicit, volens testis esse potest, in
pecuniariis scilicet causis: nam in criminalibus minor
annis viginti testimonium non. dicit, Cum autem lex
dieit, eum posse testimonium dicere, intellige pubertati
proximum, Nominatim autem impubes prohibetur de vi
testimonium dicere. Et Isidorus in annotationibus, lege
Tulia, inquit, de vi publica. Dieit et Carthaginiensis
primae Synodi canon 132. de testibus, ad testimonium
non admitti eos, qui accusare non possunt: nec- eos,
quos accusator de domo produxerit. Testimonium au-
tem intra annum decimum quartum aetatis non admit-
tatur. In criminibus autem id dictum esse, constat ex
canone praecedente, cuius haec est inscriptio, ut qu
unum crimen probare non potuit, ad aliud non admit-
tatur, Quaere lib. 35. tit. I. cap. 18. circa medium, quo
dicitur: ob carmen famosum damnatum neque testamen-
tum facere, neque ad testamentum testem adhiberi.

2) nec qui non dedita opera] Utputa scie-
bat quis, aliquem vim passum. Deinde forte peregre pro-
fectus est propter quendam servum. Non debet invitus
trahi, qued non data opera disecsserit.

XIX. Venul. Accusator 1) non potest vocare ad
testimonium eum, qul publice accusatus est, nec mi-
norem annis viginti,

1) accusator] .Nee qui publico iudicio reus erit,
nec minor annis viginti potest ab actore in testimo-
nium citari. Textus habet, accusator. Itaque si reus
eos ad testimonium c1taver1t possunt hi quoque testi-
monium dicere, nec quldquam prohibebit, quominus ad
testimonium producantur. Isidorus. Itaque si reus sit,
qui eos adyocaverit, et qui publice accusatus est, et
minor annis viginti testes esse possunt, idque maxine,
ne reus laedatur.

Cyrilli. In criminalibus non quis in testimonium citat

reum iudicio publico, vel minorem.

z) Sie lego. Fabr.

L. 20.

BASILICORUM LIBER XXI TIT. L

XX. Arcad. Non admittitir ad testimonium 1)
is, qui ob editum carmen famosum condemnatus est.

Si res exigat?), ‘etiam magistratus testimonium
dicunt, si praesentes sunt: et Praetor in crimine ad-
ulterii testimonium perhibet.

Si eiusmodi res sit3), ut arenarium testem ad-
mittamus, vel similes, sine tormentis fides eis non
adhibetur.

Si testes omnes eiusdem honestatis et existima-
tionis sint, et inter se discrepent *), non utique
maiori parti fides adhibetur, sed ei, quod naturae
negotii convenit, et quod suspicione inimicitiae vel
gratiae caret, quodque confirmatur ab animo iudicis,
et argumentis: non enim ad multitudinem respici
oportet, sed ad fidem et integritatem testium.

1) non admittitur ad testimonium] ldem
habes lib. 28. Digest. tit. 1. dig. 18. Ulpiani, eum, qui ob
carmen famosum damnatus sit, id est, qui canticum
illicitum composuerit, intestabilem esse, id est, neque in

.testamento alterius testem esse, neque alium in testa-

mento eius.

2) si res exigat] Magistratus si praesens sit, et
res exigat, debet testimonium dicere. Senatus autem
censuit, etiam ipsum Praetorem testimonium dicere de-
bere de adulterio.

3) si eiusmodi res sit] Si necessitas exigat, ut
arenarius testimonium dicat, aut quidam eorum, qui
similes. sunt, puta quaestuaria, vel quis alius ex his,
qui enumerantur in dig. 3. huius tituli, cum tormentis
testimonium perhibere debet. Arenarium autem dicit,
qui se locavit, ut cum bestiis depugnaret. Tunc autem
adhibetur, cum alius inveniri non possit, id est, in mon-
tibus vel locis desertis. loannes. Nam arenarii hisque
similes, quod sint infames, (arenarios autem intellige
bestiarios) sine tormentis non sunt admittendi ad testie
monium dicendum.

4) et inter se discrepent] Cyrilli. Cum testes
inter se conveniunt, non maiori parti creditur, sed his,
qui verisimilia et quae reprehensione carent, dicunt.

Si in testibus ab- utraque parte productis nulla sit
differentia neque ab honestate, neque ab existimatione,
eorum testimonium iudex debet admittere, quorum de-
positionibus rei qualitas convenit: puta si monachi qui-
dam in testimonio perhibendo dixerint, se in illo vene-
rabili loco, nocte illa, cum res illa ageretur, praesentes
fuisse. Haec igitur, cum inter testes ab utraque parte
productos nulla differentia est tam ratione honestatis,
ut dixi, quam numeri. Quid ergo, si unus quidem tres
testes produxerit, alius autem quinque? Lex ait, eum,
qui de causa cogniturus est, non utique ad testium
maiorem numerum respicere debere, sed potius dispi-
cere, quorum depositiones magis naturae negotii con-
veniant, et qui nec ad alicuius detrimentum, nec ad
gratiam testimonia deponant, sed quae probabiliora et
veriora sint argumenta testimonii eorum. Non enim
majorem testium numerum (hoc nota), sed potius veri-
tatem ipsam excutere iudex debet.

Enantiophanis. Novella 90. ait, fide digniaribus et
pluribus ecredi.

XXI. Venuleii. Magistratus cuiusque locil) te-
stimonium perhibent in testamentis, et curant, ut et
alii testimonium dicant.

